
ЗАХИДАЛ 66

	 

	ДЕЛИЙН ХААН˗БООЛУУД

	 

	1932 оны зургаадугаар сарын 24

	 

	Султан Махмуд Газневийн тухай, Махмудын хүсэлтээр «Шахнамэг» перс хэлээр бичсэн яруу найрагч Фирдоусийн тухай зарим зүйлийг би чамд ярьсан. Харин Махмудын үед түүнтэй хамт Пенжабд ирж байсан өөр нэг гарамгай хүний тухай чамд огт юу ч хэлээгүй байгаа. Тэр бол тухайн үеийнхээ харгис хэрцгий байлдан дагуулагчдаас тэс өөр, эрдэм номтой, боловсролтой ал˗Бируни гэдэг хүн байлаа. Тэрээр шинэ улс орон, ард түмнийг таньж мэдэхийн үүднээс бүх Энэтхэг орноор аялан явж байжээ. Тэр энэтхэгчүүдийн санаа бодлыг таньж авахыг ихэд хүсэн самгарди хэл суралцан, индустаныхны гол гол номыг уншдаг болсон байлаа. Тэр хүн Энэтхэгийн гүн ухааныг судлан, мөн шинжлэх ухаан, урлагийг Энэтхэгт яаж заадаг тэр байдлаар нь судалж байжээ. «Бхагавадгита» түүний хамгийн дуртай ном нь болсон байлаа. Тэрээр өмнө зүг явж Чолуудын хаант улсад очоод тэнд усжуулах том байгууламж үзсэнээ бишрэн бахадсан байв. Энэтхэгээр жуулчилсан тухай түүний он дарааллын бичиг бол манай үеийг хүртэл хадгалагдсаар ирсэн жуулчлалын тухай эртний үнэт номуудын нэг мөн. Тэрээр тэвчээртэй ажиглан судлагч, үнэнийг олохыг хичээгч эрдэмтэн хүний хувьд эмхгүй эвдрэл сүйрэл, цус асгаруулсан дайн дажин, хүлцэлгүй байдлын дундаас гоц ялгаран гарч чадсан хүн юм. 

	Притхвираджад цохилт өгч байсан афганы Шихаб˗ад˗дины дараа Делид хаан˗боолууд хэмээн нэрлэгдэх болсон хэд хэдэн султан дараа дараалан гарч ирж байжээ. Тэдний анхных нь Кутб˗ад˗дин гэдэг хүн байв. Тэр Шихаб˗ад˗дины боол байсан боловч боол хүртэл дээш гарч өндөр тушаалд сууж болдог учир тэр хүн Делийн анхны султан болж амжсан байв. Түүний дараа гарч ирсэн хэд хэдэн хүн мөн л боол гаралтай байсан учир тэднийг тийнхүү боолчуудын хаанчлал хэмээн нэрлэх болсон ажээ. Тэд цөм харгис хэрцгий загнаж, ялалт хийснийхээ дараа байшин барилга номын сангуудыг эвдэн сүйтгэж хүн амыг алан хядаж байжээ. Тэд бас барилга барих, тэгэх тусмаа том хэмжээний барилгад дуртай байлаа. Кутб˗ад˗дин чиний сайн мэдэх Делийн ойролцоо орших Кутб˗Минар хэмээх том цамхгийг бариулж эхэлсэн байна. Түүнийг залгамжилсан Илтутмыш уг цамхгийн барилгыг дуусгаж, орчимд нь одоо хүртэл байдаг гоё сайхан дааман хаалганууд бариулжээ. Тэдгээр барилгын бараг бүх материалыг эртний энэтхэгийн барилгаас гол төлөв сүмийн барилгаас авсан байлаа. Барилгачид нь энэтхэгчүүд байсан нь мэдээж бөгөөд тэд мусульманчуудаас авсан шинэ үзэл санааны нөлөөнд их автсан байв. 

	Махмуд Газневигаас эхлээд Энэтхэгийг байлдан дагуулагчид цөм энэтхэгийн олон гар урчууд, барилгачдыг нутагтаа авч явдаг байв. Тийм учраас энэтхэгийн уран барилгын нөлөө Дундад Азид дэлгэрч байжээ. 

	Афганчууд Бихар, Бенгалийг төвөггүй эзлэн авч байв. Афганчууд хамгаалагчдыг нь гэнэдүүлэн дайрахдаа эрэмгий зоригтой бөгөөд тэдний баатарлаг үйлдлийг ямагт сайшаан шагнаж урамшуулдаг байв. Кортес, Писсарро хоёр Америкийг ялсан шиг тийм гайхалтай амархнаар Бенгалийг эзлэн авч байжээ. 

	Илтутмышийн хаанчлалын үеэр (1211—1236 онд) Энэтхэгийн хилийг аймшигт хар үүл нөмрөх болсон байна. Тэр бол Чингис хааны захиргаанд байсан монголчууд байлаа. Тэрээр дайснаа мөрдөн хөөж Инд мөрөнд тулж очсон боловч тэнд хүрээд зогссон юм. Тийнхүү Энэтхэг Чингисийн халдлагаас зайлсхийж амжсан байна. Бараг хоёр зуун жил өнгөрсний дараа Чингисийн угсааны Төмөр хаан Энэтхэгт халдан ирж алж хядах, эвдэх, сүйтгэх ажил хийж байв. Чингис өөрөө Энэтхэг рүү халдан ирээгүй боловч монголчууд олноороо Энэтхэгийг дайран довтолж бүр Лахорт хүртэл ирж байжээ. Тэд айн мэгдэх байдал бий болгож, султануудыг хүртэл айлган үе үе төлөөс авдаг байв. Монголчууд олон мянгаараа Пенжабд суурьших болжээ. 

	Султануудын дотор Илтутмышийн охин Разийя гэдэг нэртэй нэгэн эмэгтэй байжээ. Тэр авьяастай, дайчин зоригтой хүн байсан боловч догшин хэрцгий афганы сурвалжтнуудтай, мөн Пенджаб руу халдан ирсэн бүр ч илүү догшин хэрцгий монголчуудтай тэмцэх гэдэг түүнд хэцүү хэрэг байв. 

	 Хаан боолуудын ноёрхол 1290 онд эцэс болжээ. Түүний дараахан өөрийн авга ах, бас хадам нь болж байсан хүнээ алж төвөгтэй арга хэрэглэн хаан ширээ авсан Ала˗ад˗дин Хилджи засгийг толгойлох болсон байв. Тэр ийнхүү алж талах аргаар буруу юм хийж байна гэж хардаж сэрдэн байсан бүх лалын сурвалжтаныг бэхжүүлж авсан байна. Тэрээр монголчууд хуйвалдаан гаргана хэмээн айж байсан учир «тэдний аймаг отгийнхноос газар дээр нэг ч хүн амьд үлдээхгүйн тулд монголчуудыг байгаа нутагт нь толгой дараалан алж устгах тушаал гаргаж байжээ. Тийнхүү ихэнх нь огт гэм зэмгүй байсан хорь буюу гучин мянган монгол хүнийг алсан байна. 

	Ийнхүү удаа дараалан гарч байсан үй олноор алж хядах явдлыг санан дурсах нь зохимжтой биш байгаа болов уу хэмээн айдас хүрнэм. Нийт түүхэн үзлийн үүднээс ч гэсэн энэ бол тийм чухал зүйл биш юм. Тэглээ ч энэ нь тэр үед Умард Энэтхэг амгалан тайван байдал, соёл иргэншлээс хол байжээ гэдгийг ойлгож авахад хэрэгтэй юм. Ямар нэг байдлаар зэрлэг бүдүүлэг байдалд эргэн орсон байв. Энэтхэг оронд ислам хөгжил дэвшлийн зах зухыг авчирч өгсөн байхад лалтан˗афганчууд зэрлэг бүдүүлэг явдлыг бий болгож байв. Энэ хоёр үзэгдлийг олон хүн хутган ойлгодог байна, гэвч түүнийг ялгаж үзэх нь чухал юм. 

	Ала˗ад˗дин бусад бүх хаадын нэгэн адил юмыг хүлцэн тэвчдэггүй байв. Гэвч Энэтхэгт байсан дундад азийн тэрхүү эздийн ертөнцийг үзэх үзэл өөрчлөгдөж эхэлсэн бололтой байв. Тэд Энэтхэгийг эх орноо хэмээн үзэж Энэтхэгт байгаагаа шилжин суурьшигчид гэж үзэхээ больсон байв. Ала˗ад˗дин индустан сүсэгтэн эмэгтэйтэй гэрлэж хүү нь ч мөн тэгсэн байна. 

	Ала˗ад˗дины хаанчлалын үед улс орныг жолоодох системийг аль нэг хэмжээгээр эв аятай зохицуулах оролдлого хийж байсан бололтой. Ала˗ад˗дин армид онцгой анхаарч армийг шилжүүлэн байрлуулахад зориулсан зам харилцааг тусгайд нь зохион байгуулж байжээ. Тэгснээр Гуджарат ба өмнөд нутгийн үлэмж хэсгийг эзлэн авч байв. Түүний цэргийн жанжид өмнөд нутгаас асар их олз омогтой буцаж ирж байлаа. Сурвалж бичгүүдэд гардгаар тэд тавин мянган маунд алт, асар их хэмжээний алмас эрдэнэ, сувд, хорин мянган адуу, гурван зуун арван хоёр заан авчирч байжээ. 

	Читор бол цог золбоотой баатар зоригтны орон байсан боловч дайтах талаар тэр үедээ хүртэл хоцрогдсон хуучин арга хэрэглэж байсан учир Ала˗ад˗дины байлдах чадвартай армид бут цохигджээ. Читор 1303 онд эзлэгдэн тоногджээ. Тэгэхдээ тийнхүү эзлэгдэхээсээ өмнө хэрмэн дотор байсан эрэгтэй, эмэгтэй хүмүүс хуучин заншил ёсоороо джаухар гэгч аймшигт үйлдэл хийж байжээ. Тэр заншил ёсоор юу юугүй гарцаагүй ялагдах аюул нөмрөн ирэх үед бүх эрэгтэйчүүд хэрмээсээ гарч тулалдааны талбарт үхэх, харин эмэгтэйчүүд нь галд орж үхэх ёстой ажээ. Ялангуяа эмэгтэйчүүдийн хувьд энэ нь маш аймшигтай ёс байв. Эмэгтэйчүүд ч гэсэн ялгалгүй гартаа мэс барин тулалдааны талбарт үхдэг байсан бол арай дээр байх сан. Гэвч тэр үед дайнд ялагдагсад боол болж доромжлогддог байсан учир тэгсэнд орвол үхсэн нь дээр гэж үздэг байлаа. 

	Тэр үеэс улс орны үндсэн хүн ам болох индусууд аажмаар исламд орох болжээ. Энэ үйл явц удаан үргэлжилсэн юм. Зарим нь исламыг таалах болсон учир шашнаа өөрчилж, нөгөө зарим нь айснаасаа болоод исламд орж байсан бол гурав дахь хэсэг нь хүчтийнх нь талд байх гэсэн зүй ёсны хүслэнгээс болоод мөн исламд орж байв. Тэгэвч тийнхүү өөрчлөх болсны гол шалтгаан нь эдийн засагт байв. Лалын бус хүмүүсээс толгой дараалан тусгай татвар авдаг байжээ. Энэ нь ядуучуудын хувьд давахын аргагүй хүнд дарамт байлаа. Тийм учраас түүнээс ангижрахын тулд олон хүн шашнаа солиход бэлэн байв. Харин дээд ангийнхны хувьд гэвэл ордноос хишиг хүртэж, өндөр тушаал олж авах гэсэн хүсэл гол шалтаг нь болж байжээ. Цэргийн их жанжин Ала˗ад˗дин, Малик Кафур бол исламд орсон индус шашинтан хүн байв. 

	Би бас ер бишийн их мэдлэгтэй хүн байсан Делийн нэг султаны тухай чамд хэлье гэж бодсон юм. Тэр бол Мохаммад бин Туглак гэдэг хүн. Тэр перс хэлийг ч, арабуудын хэлийг ч гоц сайн эзэмшсэн маш их эрдэмтэй хүн байв. Тэр философи, логик судалдаг, грекийн философийг ч мэддэг байжээ. Тэр бас математикийг ямар нэг хэмжээгээр мэддэг, тодорхой шинжлэх ухаан, анагаах ухааныг мэддэг байв. Тэр эрдэмт хүний суу бэлгийн талаар тухайн үедээ үлгэр дуурайлтай, зоригтой хүн байв. Хэдий ийм сайн ч гэсэн тэр бас аймшигт харгис явдлын үлгэр жишээ болсон маш тэнэг хүн байжээ! Тэр өөрийн эцгийг алж хаан ширээнд суусан ажээ. Тэр Перс ба Хятадыг байлдан эзлэх гэсэн хоосон төлөвлөгөө зохиосон боловч амжилт олж чадаагүй байна. Харин түүний хамгийн жигшилтэй нэг ажил гэвэл өөрийн нийслэл хот Делийг эвдлэн устгах шийдвэр гаргаж байсан явдал мөн. Учир нь гэвэл хотын зарим оршин суугчид түүний явуулж байсан бодлогыг шүүмжилсэн захидал бичсэн ажээ. Мохаммад нийслэлийг Делигээс Девагририд (одоо Хайдарабадын муж улсад байдаг) шилжүүлэн нүүлгэх тушаал өгчээ. Мохаммад тэр газрыг Даулутабад хэмээн нэрлэсэн ажээ. Эхлээд байшингийн эздэд зарим нэг нөхөх төлөөс өгч байсан боловч дараа нь тэр энэ гэж ялгахгүй бүх хүн гурав хоногийн дотор хотоос нүүх тушаал өгчээ. 

	Ихэнх хүн хотоос нүүсэн байна. Зарим нь нуугдан үлдсэн байлаа. Тэднийг хэрэв олбол хатуу цээрлүүлж нэгэн сохор хүнийг бас саа өвчтэй хүнийг хүртэл тэгж залхаан цээрлүүлж байжээ. Делигээс Даулатабад хүртэл дөч хонож хүрнэ. Тийм хол газар явж хүрнэ гэдэг хүмүүст хэчнээн хүнд бөгөөд хэчнээн нь явж чадахгүй, замд хоцорсон байж таарах билээ. 

	Тэгээд Дели хотоос юу үлдсэн бэ? Түүнээс хойш хоёр жилийн дараа Мохаммад бин Туглак дахин Делид суурьшихыг оролдсон боловч тэр нь биелэгдээгүй юм. Нүдээр үзсэн хүмүүсийн ярьснаас үзвэл тэр өмнө нь хотыг нэгэнт «үнсэн товрог» болгосон байлаа. Цэцэрлэгийг цөл болгон хувиргах бол доорхноо, амархан бүтэх ажил, харин цөлийг дахин цэцэрлэг болгоно гэдэг тийм ч амархан ажил бишээ. Султанаа хөтөчлөн явсан африкийн жуулчин˗мавр, Ибн Баттута гэдэг хүн Делид буцаж ирээд, «энэ бол дэлхийн сайхан хотуудын нэг байсан юм. Хотод биднийг ирэхэд хот ийм л байдалтай болсон байлаа. Хот эзэнгүй, хаягдсан тун цөөхөн хүн үлдсэн байв» хэмээн бичсэн байлаа. Бас өөр нэг хүн хот найм буюу есхөн милийн хэмжээтэй болсон байв гэж мэдэгдээд: «Бүх юм нь эвдрэн сүйрсэн байв. Хот асар их эвдрэн сүйрсэн учир байшингуудын хооронд, орднууд буюу хотын захаар муур нохой ч байхгүй болсон байв» хэмээн бичсэн байлаа. 

	Тэнэг мугуйд тэр султан яг 1351 он хүртэл хорин таван жилийн турш эзэгнэн захирч байжээ. Хүмүүс тийм бэртэгчин, харгис, тэнэг мугуйд эздийг эвлэрэн хүлээж сууна гэдэг хачин юм шүү. Гэвч хүмүүс хөдлөөгүй ч гэсэн Мохаммад бин Туглак эзэнт улсаа өөрөө аяндаа мөхөөжээ. Тэнэг мугуйд төлөвлөгөө, хүнд хүчир албан татвараас болж улс орон нь мөхжээ. Өлсгөлөн нэрвэж, улмаар бослого гарчээ. Бүр түүнийг амьд байхад нь 1340 оноос эхлэн олон муж тусгаар тогтнох болжээ. Бенгаль тусгаар тогтнолоо олжээ. Өмнөд нутагт хэд хэдэн шинэ улс бий болжээ. Тэдний дотор хамгийн том нь индустаны Виджаягагарын улс байв. Энэ улс 1336 онд бий болж аравхан жилийн дотор өмнөдийн том гүрэн болон хувирчээ. 

	Делийн ойролцоо Мохаммедын эцгийн бариулсан Туглакабадын туурь байдгийг чи үзэж болох билээ. 

	Монгол хэвлэлийн газраас

	Зөвлөлтийн хэвлэлийн газраас

	Оршил өгүүлэл

	Зөвлөлтийн уншигчдад

	Өмнөх үг

	Дөрөв дэх хэвлэлд зориулсан оршил

	Нэг дэх хэвлэлд зориулсан зохиогчийн өмнөх үг

	Төрсөн өдөрт зориулсан захидал

	1. Шинэ жилийн бэлэг

	2. Түүхийн сургамж

	3. Инкилаб Зиндабад

	4. Ази ба Европ

	5. Эртний соёл иргэншил ба бидний өв уламжлал

	6. Эллинүүд

	7. Грекийн хот˗улс

	8. Өрнөд азид байсан эзэнт гүрнүүд

	9. Хуучин уламжлалын балаг

	10. Эртний Энэтхэгийн тосгон˗улс

	11. Хятад орон нэгэн мянган жилийн хугацаанд

	12. Өнгөрсний дуудлага

	13. Баялаг хэнд очиж байв аа

	14. Христосын мэндлэхээс өмнөх зургаа дахь зуун ба шашин

	15. Перс ба Грек

	16. Эртний Грекүүдийн сүр хүчин

	17. Нэрт байлдан дагуулагч сэхүүн зант хүн

	18. Чандрагупт Маурья ба «Артхашастра»

	19. Гурван сар!

	20. Аравийн тэнгис

	21. Амарч аялан яваагаар зүүдэлсэн минь

	22. Амьдрахын төлөө хүний тэмцэл

	23. Тойм

	24. Бурхны ивээлт Ашуг хаан

	25. Ашугийн үеийн дэлхий дахин

	26. Цин, Хан улсын үе

	27. Ром Карфагены эсрэг

	28. Ромын бүгд найрамдах улс эзэнт гүрэн болсон нь

	29. Өмнөд Энэтхэг умардаасаа давамгайлах болов

	30. Хил залгасан Кушаны эзэнт улс

	31. Есүс ба Христос

	32. Ромын эзэнт гүрэн

	33. Ромын эзэнт гүрэн бутарч хоосон нэр болон хувирсан нь

	34. Дэлхий дахины улс гэсэн үзэл

	35. Парфи ба Сасанид

	36. Өмнөд Энэтхэг колонитой болсон нь

	37. Гуптүүдийн эзэмшлийн үе дэх индустаны түрэмгийлэл

	38. Хүннү нар Энэтхэгт орж ирсэн нь

	39. Энэтхэг гадаад зах зээл дээр ноёрхсон нь

	40. Улс орон, соёл иргэншлийн мандал, мөхөл

	41. Тан улсын үеийн Хятадын хөгжилт

	42. Чосон ба Дай Ниппон нар

	43. Харшавардхан ба Сюань цзан

	44. Өмнөд Энэтхэгээс олон хаад, жанжин бас нэг их хүн төрсөн нь буй

	45. Энэтхэг орон дундад эртний үед

	46. Тансаг сайхан Ангкор ба Шривиджайя хот

	47. Ромыг дахиад л харанхуй манан бүрхэв

	48. Исламын үүсэл

	49. Арабууд испаниас монгол хүртэл байлдан дагуулсан нь

	50. Багдад ба Харун˗ар˗Рашид

	51. Харшаас Махмудын үе хүртэлх умард Энэтхэг

	52. Европын орнууд үүссэн нь

	53. Феодалын систем

	54. Хятад улс нүүдэлчдийг өрнө зүг тухирсан нь

	55. Япон дахь Сёгуны хаанчлал

	56. Хүн эрж хайсаар л

	57. Манай эриний анхны мянган жилийн төгсгөл

	58. Ази, Европыг эргэж нэг харвал

	59. Америкийн Май нарын соёл иргэншил

	60. Мохенжо˗˗Дарод дахиад нэг очъё

	61. Кордова ба Гранада

	62. Загалмайтны аян дайн

	63. Загалмайтны аян дайны үеийн Европ

	64. Европын хотууд үүссэн нь

	65. Афганчууд Энэтхэгт довтлов

	65. Делийн хаан˗боолууд

	67. Чингис хаан Ази, Европыг донсолгосон нь

	68. Монголчууд дэлхийг ноёрхсон нь

	69. Их жуулчин Марко Поло

	70. Католик сүм хийд дайнч болсон нь

	71. Нэр сүрийн эсрэг тэмцэл

	72. Дундад эртний үе төгссөн нь

	73. Тэнгисийн зам нээсэн нь

	74. Монголын эзэнт гүрэн задран унасан нь

	75. Энэтхэг хэцүү асуудлаа шийдэхээр завднам

	76. Өмнөд Энэтхэгийн хаанчлал

	77. Виджаянагар 

	78. Малай орны эзэнт улсууд болох Маджапахит ба Малакка

